
NEIZVJESNOST U UGOVORU S ASPEKTA
ISLAMSKOG PRAVA - SAVREMENE IMPLIKACIJE

SaZetak

Nekolicina kur’anskih ajeta implicitno zabranjuje neizvjesnost u
ugovorima, dok je hadiski tekstovi eksplicitno zabranjuju. Analiza
primarnih izvora islamskog prava i stavova eminentnih ucenjaka
pokazuje da se neizvjesnost u ugovoru tolerira u situacijama kada za
ugovorom postoji potreba i kada je eventualna Steta od rizika i
neizvjesnosti u ugovoru neznatna u odnosu na interes koji se njime
ostvaruje.

U ovom radu definira se neizvjesnost u jezickom i
terminoloSkom smislu, navode se argumenti zabrane neizvjesnosti,
ukazuje se na specificnosti neizvjesnosti koja ugovor cini
zabranjenim, elaboriraju stanja kada se neizvjesnost u ugovoru
tolerira i navode prakticni, savremeni primjeri.

Klju¢ne rijeCi: neizvjesnost, rizik, nepoznanica, ugovor,
osiguranje

Uvod

Islamsko pravo zabranjuje svaki vid bespravnog uzimanja
imetka, prevare i nanoSenja Stete. Ugovori putem kojih se vrsi
razmjena materijalnth dobara 1 usluga, u islamskom pravu,
uvjetovani su transparentnosc¢u, tako da svaka ugovorna strana zna
Sta daje, a Sta zauzvrat dobiva. Neizvjesnost, nepoznanica i visok
rizik u ugovoru, gdje dobit i preuzeta odgovornost variraju u
Sirokom rasponu, ¢ine ugovor bliskim hazardu i kocki i vid su
bespravnog uzimanja tudeg imetka. Allahov Poslanik, a. s,

231



Neizvjesnost u ugovoru s aspekta islamskog prava — savremene... Hakija Kanurié¢

zabranio je prodaju uz neizvjesnost (ar. garer) i rizik (Muslim, br.
1513). Ta zabrana ne odnosi se posebno na kupoprodaju, nego
obuhvata sve oblike razmjene vrijednosti ako u sebi nose
neizvjesnost.

Rad ima za cilj ukazati na Serijatskopravni status ugovora
koje proZima neizvjesnost, na alternative koje islamsko pravo nudi
1 stanja kada se neizvjesnost u ugovoru tolerira.

Zadatak rada je definirati neizvjesnost koja ¢ini ugovore
zabranjenim, navesti argumente zabrane neizvjesnosti u ugovoru,
ukazati na uvjete bez kojih neizvjesnost nece utjecati na ispravnost
ugovora, navesti primjere savremenih ugovora i elaborirati kako se
neizvjesnost na njih reflektira.

U radu se konsultiraju Kur’an 1 sunnet, kao primarni izvori
islamskog prava, a zatim miSljenja islamskih pravnika Ccetiri
priznata mezheba, kako bi se na tim temeljima, komparacijom i
analizom, izvodili zakljucci.

Ucenjaci arapskog govornog podrucja bavili su se pitanjem
neizvjesnosti u ugovoru, a najistaknutije djelo o toj temi jeste rad
doktora Ed-Darira: El-Garer fil-ukud ve asaruhu fit-tatbikatil-
muasira. Na nasem govornom podrucju ovo pitanje djelimi¢no je
tretirano u fikhskim djelima u poglavljima o kupoprodaji (Tuhmaz,
2002), a poseban rad o neizvjesnosti u ugovoru nisam nasao.
Potreba da se ova tema elaborira i istrazi kroz izvore islamskog
prava i misSljenja klasi¢nih 1 savremenih ucenjaka je velika, s
obzirom na to da su kupovina, prodaja i drugi nacini razmjene
dobara i usluga Siroko rasprostranjeni i dio su nase svakodnevnice,
a Cesto ih prozimaju neizvjesnost 1 rizik.

Definicija neizvjesnosti (ar. garer)

U jezickom smislu, garer ukazuje na izlaganje opasnosti,
rizik, nepouzdanost, obmanu, prevaru (Mufti¢, 2017), 1 odnosi se
na sve $to vanjStinom privlaci, dok je u nutrini nepozeljno. Zbog
toga je ovozemni zivot nazvan metaul-gurur (El-Hadid, 20),
odnosno varljivo nasladivanje (El-Karafi, 2010).

U terminoloSkom smislu, neizvjesnost (garer) odnosi se na
nepoznat ishod i zavrSetak neke poslovne aktivnosti, poput davanja
u najam uz nepoznatu visinu najamnine (Serahsi, 2000).

Kada osoba Zzeli obaviti kupoprodaju ne znajuéi kako ¢e se
zavrsiti, u tom slucaju ugovor varira izmedu dobiti i gubitka, i ako
jedna strana profitira, druga gubi. S tog aspekta neizvjesnost slic¢i
kocki, s tim §to je kocka karakteristi¢na za igru i natjecanje, dok se
neizvjesnost pojavljuje u ugovorima.

Argumenti zabrane neizvjesnosti u ugovoru

Neizvjesnost u ugovoru, kao 1 kocka u igri 1 natjecanju,
zabranjena je kako bi se preveniralo bespravno uzimanje tude
imovine i pojava netrpeljivosti i mrznje medu ljudima.

Neizvjesnost u ugovoru implicitno je zabranjena kur’anskim
ajetima koji govore o bespravnom uzimanju tudeg imetka, dok su
hadiski tekstovi eksplicitni u zabrani brojnih formi kupoprodaje
upravo zbog neizvjesnosti 1 velikog rizika.

Ajeti koji ukazuju na zabranu neizvjesnosti u ugovoru su:

“Ne jedite imovinu jedan drugoga na nepoSten nacin.”
(El-Bekara, 188)

— “O vjernici, jedni drugima na nedozvoljen nain imanja
ne prisvajajte.” (En-Nisa, 29)

— “...1 zato $to su kamatu uzimali, a bilo im je zabranjeno, i
zato Sto su tude imetke na nedozvoljen nacin jeli.” (En-
Nisa, 161)

Hadisi koji ukazuju na zabranu neizvjesnosti u ugovoru su:

— Ebu Hurejra, r. a., kaze: “Allahov Poslanik, a. s,
zabranio je prodaju bacanjem kamenci¢a' i prodaju uz
nepoznanicu.” (Muslim, br. 1513)

— Ibn Omer, r. a., prenosi da je Allahov Poslanik, a. s.,
zabranio prodaju po principu habelul-habele (Buhari, br.
2143; Muslim, br. 1514). Takva kupoprodaja prakticirala
se prije islama, a odnosi se na prodaju deve ili neke
druge robe tako da se isplata realizira tek nakon S§to
mladunce u utrobi deve bude rodeno, pa ono samo ostane
steono 1 rodi mladunce, a moZe se odnositi i na prodaju

! Prodaja bacanjem kamencica bila je zastupljena u predislamskom periodu, sve
dok je islam nije zabranio. Ta prodaja imala je nekoliko razlicitih formi, kao
naprimjer da kupac baci kamenci¢, a predmet na koji padne smatra se kupljenim
za dogovoreni iznos, ili da kupi zemlje u duzini dokle uspije dobaciti kamen.
(En-Nevevi, 1392. h. god.)

mladunceta koje ¢e roditi mladunce koje je u vrijeme
kupoprodaje jo§ u utrobi deve (En-Nevevi, 1392. h.
god.).

— Dzabir, r. a., kazuje da je Allahov Poslanik, a. s,
zabranio izuzimanje prilikom prodaje, osim ako je
poznato (Tirmizi, br. 1290), tj. zabranio je neodredeno
izuzimanje koje konacni ishod ugovora ¢ini nepoznatim,
kao naprimjer da neko prodaju¢i zemlju izuzme jedan
njen dio i kaze: “Prodajem ti ovo zemljiSte izuzev jednog
dijela”, ne precizirajuci taj dio.

— Ibn Omer, r. a., rekao je: “Vjerovjesnik, a. s., zabranio je

prodavanje (neubranog) ploda dok ne sazri.” Kada je Ibn
Omer upitan o zrelosti ploda, odgovorio je: “Kada
prestane opasnost (tj. kada postane jasno da ¢e se ubrati i
da ga niSta nece upropastiti).” (Buhari, br. 1486; Muslim,
br. 1534)
Ovakva kupoprodaja zabranjena je zbog neizvjesnosti s
obzirom na to da su nezreli plodovi izloZeni prirodnim
nepogodama, bolestima, Steto¢inama 1 sl., 1 neizvjesno je
da li ¢e sazreti 1 biti ubrani.

— Ebu Seid el-Hudri, r. a., rekao je: “Allahov Poslanik, a.
s., zabranio nam je dvije vrste razmjene robe i odjece.
Zabranio nam je mulamesu 1 munabezu. Mulamesa je kad
dvojica ljudi samo dodirnu odjecu (robu), bilo to nocu ili
danju, i tako izvrSe kupoprodaju ne znajuéi precizno o
kakvoj se robi radi. A munabeza je kada dvojica ljudi
jedan drugom samo dobace odjecu (robu) i to im bude
razmjena, bez zagledanja i potpunog uvida.” (Buhari, br.
2144; Muslim, br. 1512)

U ovim hadisima zabranjene su razli¢ite forme kupoprodaje,
a zajednicko svojstvo im je neizvjesnost koju sadrze. Analogno tim
prodajama, zabranjuju se drugi oblici razmjene imovine ako u sebi
nose neizvjesnost.

Uvjeti da bi ugovor zbog neizvjesnosti bio zabranjen

Nece svaka neizvjesnost ugovor uciniti zabranjenim. Da bi
ugovor bio zabranjen zbog neizvjesnosti, potrebno je da se ispune
Cetiri uvjeta:

— da neizvjesnost bude velika,
— da neizvjesnost bude u primarnom dijelu ugovora,
— da se radi o kompenzacijskom ugovoru kojim se vrsi
razmjena vrijednosti,
— da za ugovorom koji u sebi nosi neizvjesnost ne postoji
Serijatski relevantna potreba.
Ukoliko izostane jedan od spomenutih uvjeta, neizvjesnost se
tolerira 1 nece utjecati na ispravnost ugovora. U nastavku slijedi
detaljan opis ovih uvjeta.

Prvi uvjet: da neizvjesnost bude velika

Islamski pravnici slozni su u pogledu toga da velika
neizvjesnost €ini ugovor neispravnim i da mala neizvjesnost ne
utjeCe na ispravnost ugovora. U vezi s tim pravilom nema
razilazenja medu ucenjacima, ali se razilaze u implementaciji
pravila u slu¢ajevima kada je neizvjesnost u rasponu izmedu velike
1 male, pa je neki ucenjaci tretiraju velikom 1 tako ugovor smatraju
neispravnim, a drugi malom, pa ugovor ocjenjuju validnim.

Malikijski ucenjak FEl-Karafi (2010, str. 265-266) dijeli
neizvjesnost na tri vrste i kaze: “Tri su vrste neizvjesnosti. Prva je
velika neizvjesnost koja je, prema Kkonsenzusu ucenjaka,
zabranjena, kao Sto je prodaja ptice u zraku, a tu spadaju i sve
kupoprodaje koje je Poslanik, a. s., zbog velike neizvjesnosti
zabranio. Druga vrsta jeste mala neizvjesnost koja se, prema
konsenzusu ucenjaka, tolerira, kao Sto su temelji kuée i pamuk u
ogrtadu®. Treca vrsta jeste srednja neizvjesnost o kojoj uéenjaci
imaju razli¢ite stavove, u smislu da li se pridruzuje prvoj ili drugoj
kategoriji.”

Prenose¢i konsenzus ucenjaka o velikoj i maloj neizvjesnosti
u ugovoru, Ibn Rusd (2004, str. 173) navodi: “Ucenjaci su sloZni u
misljenju da velika neizvjesnost u kupoprodaji nije dozvoljena 1 da
se mala neizvjesnost tolerira. A, razisli su se u nekim pitanjima u
pogledu vrste neizvjesnosti, tako da su je neki ucenjaci svrstali u

2 Prilikom kupovine kuce tesko je znati u kakvom je stanju dio koji je u zemlji,
tj. temelji, ali se ta nepoznanica tolerira i ne utje¢e na ugovor. Isto tako, koli¢ina
pamuka u futrovanoj odjeci nije precizno definirana, ali takva nepoznanica ne
utjece na ispravnost ugovora o kupoprodaji.

veliku neizvjesnost, a neki u malu, s obzirom na to da u tim
pitanjima neizvjesnost varira izmedu velike i male.”

Determinirati granicu izmedu male i1 velike neizvjesnosti u
ugovorima nije jednostavno. U pravilu se odrede dva ekstrema, dok
sredina izmedu njih ostaje nedefinirana, i to je razlog razilaZenja
medu ucenjacima.

Analizirajuéi misljenja u¢enjaka, mozemo zakljuciti da velika
neizvjesnost, koja ugovor ¢ini zabranjenim, jeste neizvjesnost koja
dominira u ugovoru, tako da se ugovor smatra rizicnim, cesto
rezultira sporom 1 konfliktom 1 uzrokuje Stetu nekoj ugovornoj
strani. Mala neizvjesnost jeste ona koje se teSko saCuvati, oko koje
se ljudi obi¢no ne spore, ne rezultira bespravnim uzimanjem tudeg
imetka i ne $teti nijednoj ugovornoj strani (E$-Satibi, 2008; El-
Badzi, 1332. h. god.).

Navode¢i primjere male neizvjesnosti koja se tolerira u
ugovoru, klasi¢ni ucenjaci naveli su period najamnine od mjesec
dana, iako (lunarni) mjesec nekad traje dvadeset 1 devet, a nekad
trideset dana, fiksnu cijenu za upotrebu javnog kupatila 1 hamama,
iako se ne zna precizno koliko ¢e korisnik ostati ili vode potroSiti
(Nevevi, 2005).

Savremeni primjer male neizvjesnosti u ugovoru jeste
samoposluzni restoran (Svedski stol) u kojem gost plati cijenu
obroka, a potom se posluzuje raznim vrstama hrane u mjeri koja
mu odgovara. Vrsta i koli¢ina hrane nisu precizno definirani, ali se
ta nepoznanica smatra malom s obzirom na to da je prosjecna
koli¢ina hrane koju ¢ovjek konzumira za jedan obrok poznata, a
individualne razlike u ovom se slucaju toleriraju.

Kao primjer male neizvjesnosti u ugovoru moze se navesti i
kupovina mjesecne ili godiSnje karte javnog prijevoza, s obzirom
na to da nije definirano u kojoj ¢e se mjeri te usluge koristiti, ali se
neizvjesnost ovdje smatra neznatnom 1 tolerira se.

Drugi uvjet: da nepoznanica bude u primarnom dijelu ugovora

Da bi nepoznanica uc€inila ugovor neispravnim, uvjetuje se da
bude u robi ili usluzi koja se primarno cilja ugovorom, a ako bi
nepoznanica bila u sekundarnom, popratnom dijelu ugovora, ne bi
utjecala na njegovu ispravnost. Fikhsko pravilo na kojem se bazira

ovaj uvjet glasi: “U sekundarnom, popratnom dijelu ugovora
tolerira se vise nego u primarnom” (Ibn Nudzejm, 1999).

Cesti su sluéajevi kada se nepoznanica u sekundarnom dijelu
ugovora tolerira. Tako, naprimjer, nije dozvoljena prodaja nezrelih
plodova na stablu zbog neizvjesnosti koju takva prodaja implicira,
ali ako bi se prodali zajedno sa stablom, bilo bi dozvoljeno, jer je
nepoznanica u ovom slucaju u sekundarnom dijelu ugovora.
Allahov Poslanik, a. s., govorio je: “Ko proda palme koje su veé
oprasene, njihov plod pripada onome ko ih je prodao, osim ako
kupac ne uvjetuje da plod pripadne njemu” (Buhari, br. 2379;
Muslim, br. 1543). Ranije je naveden hadis o zabrani kupovine
nezrelih plodova na stablu, dok ovaj hadis eksplicitno dozvoljava
onom ko kupi palmu da kupi i njene plodove iako joS$ nisu zreli, s
obzirom na to da je primarni cilj ugovora kupovina same palme, a
plodovi su popratni.

Nije dozvoljeno kupiti nerodeno mladunée u utrobi majke, a
dozvoljeno je kupiti ga zajedno s majkom, odnosno kupiti steonu
zivotinju, iako se ne zna Sta je u njenoj utrobi, da li nosi jedno ili
viSe mladuncadi, niti se zna da li ¢ée se roditi zZivo ili ne, s
nedostatkom 1ili bez nedostatka, ali je ta kupoprodaja ispravna, jer
je nepoznanica u sekundarnom dijelu ugovora.

Dozvoljeno je kupiti kuéu ili stan zajedno s namjeStajem i
pokuéstvom iako kupac ne zna precizno kakvo pokuéstvo sadrzi, s
obzirom na to da je primarni cilj ugovora kuca, a nepoznanica je u
sekundarnom dijelu.

Treci uvjet: da neizvjesnost bude u kompenzacijskom ugovoru

Neizvjesnost u dobroCinskim ugovorima, kao §to su darivanje
1 oporuka, tolerira se, a zabranjena je u kupoprodaji, najamnini,
partnerskom ulaganju 1 slicnim ugovorima u kojima se vrsi
razmjena vrijednosti.

U islamskom pravu vazi pravilo da su svi ugovori dozvoljeni
izuzev onih koje tekst ajeta ili hadisa, odnosno validan argument,
zabrani. Ve¢ smo naveli ajete i hadise koji ukazuju na zabranu
kupoprodaje uz neizvjesnost, a ostali ugovori kojima se vrSsi
razmjena vrijednosti pridruzuju se kupoprodaji u tom propisu i
neizvjesnost, koja vodi bespravnom uzimanju tudeg imetka i sporu,
¢ini ih zabranjenim, kao S$to je kupoprodaja uz neizvjesnost

zabranjena. Medutim, kada se radi o dobroc¢inskim ugovorima,
uzrok zbog kojeg je neizvjesnost u kupoprodaji zabranjena nije
prisutan i stoga se neizvjesnost u takvim ugovorima tolerira.

Ovo je stav Malikijske pravne Skole i odabran je po ovom
pitanju, dok uc¢enjaci Hanefijske, Safijske i Hanbelijske pravne
Skole uvjetuju pri darivanju jednake uvjete kao i1 pri kupoprodaji i
stoga zastupaju stav da neizvjesnost ¢ini ugovor neispravnim ¢ak i
kada se radi o darivanju (El-Mevsuatul-fikhijjetul-kuvejtijja, 1995).

Pored ve¢ navedenog, u prilog stavu malikijskih u¢enjaka ide
¢injenica da osoba koja primi dar moZe biti samo na dobitku i nece
biti oStecena s obzirom na to da ne daje niSta zauzvrat, tako da se
neizvjesnost u ovom slucaju tolerira. Islam podstice na medusobno
darivanje, a malikijski stav omogucava ga u ve€oj mjeri s obzirom
na to da podrzZava darivanje poznate i nepoznate imovine.

Neizvjesnost u ugovoru moze se nalaziti u samoj formi
ugovora, predmetu ugovora ili postavljenim uvjetima.

Neizvjesnost u formi ugovora vezuje se za ponudu i
prihvatanje, kao naprimjer, da prodavac prodaje robu za osam
stotina ako se placa trenutno, a za hiljadu ako se pla¢a na odgodu, 1
kupac prihvati ponudu a da kona¢no ne odrede da li je kupovina
trenutna ili na odgodu.

Neizvjesnost u predmetu ugovora odnosi se na nepoznanicu
vezanu za robu koja se prodaje ili novac kojim se placa, kao
naprimjer, prodaja robe koja nije prisutna i nije precizno opisana,
ili prodaja robe za hiljadu bez odredivanja valute na koju se cijena
odnosi u zemlji gdje se jednako koristi viSe razli¢itih valuta.

Primjer neizvjesnosti vezane za uvjet jeste da neka ugovorna
strana uvjetuje mogucnost ponistenja ugovora u vremenu koje nije
precizno odredeno (El-Meajirus-ser ijja, 2022).

Cetvrti uvjet: da za ugovorom koji u sebi nosi neizvjesnost ne
postoji Serijatski relevantna potreba

Potreba je stanje nelagodnosti, koja nije pogubna i nece
covjeka Zivotno ugroziti, ali mu predstavlja teSko¢u. Potreba za
nekim ugovorom pojavljuje se u stanju kada ¢e ovjeka, ukoliko ne
prihvati doti¢ni ugovor, sna¢i nelagodnost 1 nece ostvariti svoj
legitiman interes. Potreba nije poput nuzde, jer nuZda je stanje u
kojem je Covjek zivotno ili gotovo Zivotno ugrozen, dok potreba

238



Zbornik radova Islamskog pedagoskog fakulteta u Zenici br. 21/2023.

predstavlja stanje u kojem je ovjek izloZzen teSko¢i i naporu ali nije
zivotno ugrozen (Es-Sujuti, 1983).

Potreba moze biti opéa, u smislu da se tice svih ljudi i opéeg
je interesa, a moZe biti posebna, u smislu da se odnosi na grupu
pojedinaca ili posebnu kategoriju ljudi, kao Sto su stranci u nekoj
zemlji, odredena vrsta zanatlija, sluZzbenika i1 sl. Takva potreba,
poput nuzde, moZe utjecati na promjenu propisa koji vrijede u
prirodnim okolnostima, s tim §to nuzda moZe uciniti dozvoljenom
stvar koja je primarno zabranjena, kao $to je vino ukoliko nema
druge teku¢ine kojom bi se u grlu zastali zalogaj progutao, dok
potreba moze dozvoliti samo ono §to je preventivno zabranjeno,
kao $to je neizvjesnost u ugovoru ¢ijom se zabranom prevenira
bespravno uzimanje tudeg imetka i nastanak spora i neprijateljstva
medu ljudima.

Ibn Tejmijja (1422. h. g., str. 172) navodi: “Steta koja
proizlazi iz neizvjesnosti u ugovoru manja je od Stete koja proizlazi
iz kamate, stoga se tolerira ugovor koji u sebi nosi neizvjesnost ako
za njim postoji potreba, jer zabrana takvog ugovora rezultirala bi
vecom Stetom od one koja proizlazi iz neizvjesnosti. Primjer za to
jeste prodaja nekretnina naveliko, pa i ako nije poznato Sta sve
unutar zidova ima.”

Radi potrebe legalizirani su mnogi ugovori iako ih prozima
neizvjesnost, poput selema, a to je ugovor kojim se prodaje
nepostojeca roba uz trenutno placanje, i dZeale, a to je nagrada za
nepoznat posao, kao Sto je pronalazak izgubljene Zivotinje.
Analogno tim ugovorima, mogu se dozvoliti 1 drugi ugovori koji su
zabranjeni zbog neizvjesnosti, ako za njima postoji potreba.

Da bi zbog neizvjesnosti zabranjen ugovor uslijed potrebe
postao dozvoljen, uvjetuje se da doti¢ni ugovor nema alternativu i
da nema drugog legitimnog nac¢ina da se potreba zadovolji osim tog
ugovora koji nosi neizvjesnost, jer ako je moguce postic¢i cilj 1
prevazi¢i stanje potrebe putem ugovora u kojem nema
neizvjesnosti, to je dokaz da za ugovorom u kojem ima
neizvjesnosti ne postoji stvarna potreba.

Nuzda 1 potreba odreduju se prema stvarnom stanju, ftj.
uslijed nuzde ili potrebe zabranjeno postaje dozvoljeno samo u
mjeri koja je neophodna da se prevazide stanje nuzde ili potrebe
(Al Abdullatif, 2003).

Primjena pravila o neizvjesnosti na osiguranje

Od davnina ljudi se u teSkim situacijama medusobno
potpomazu. Prije pojave islama medu arapskim plemenima bila je
uobicajena praksa da, kada se desi ubistvo iz nehata, rodbina ubice
snosi odStetu nasljednicima ubijenog placaju¢i im krvarinu. To je
vid medusobnog potpomaganja u kojem Stetu ne snosi samo onaj
ko ju je uzrokovao, nego veca skupina ljudi. Islam je potvrdio taj
princip 1 formulirao ga na sebi svojstven nacin. Pored krvarine,
islam kroz mnoge propise potvrduje princip nadoknade gubitaka
koje covjek pretrpi, svejedno radilo se o tjelesnim povredama,
materijalnoj ili nekoj drugoj Steti. Isto tako, islam podsti¢e na
solidarnost 1 medusobno potpomaganje. Allahov Poslanik, a. s.,
pohvalio je praksu jednog arapskog plemena jer su, kada bi stradali
u ratu ili bi ih snaSla glad, skupljali svu hranu koju su imali, a onda
je jednako dijelili medu sobom. O njima je Poslanik, a. s., rekao:
“Oni sumoji i ja sam njihov” (Buhari, br. 2486).

Ideja osiguranja utemeljena je u islamu, s tim da se
osiguranje kakvo islamsko pravo promovira ureduje na principima
solidarnosti 1 medusobnog potpomaganja, za razliku od
konvencionalnih osiguranja koja su profitabilnog karaktera.

Solidarno osiguranje bazira se na udruzivanju lica izloZenih
slicnim opasnostima, tako da svako od njih uplati odreden ulog, a
skupljena sredstva troSe se za nadoknadu Stete koja nekog od njih
zadesi. Ukoliko ukupna vrijednost uloga bude ve¢a od nadoknade
koju drustvo isplati i troSkova administracije, ¢lanovi imaju pravo
povratiti preostali ulog ili ga preusmjeriti za naredni period.
Clanovi ovakvog udruZenja nemaju za cilj profit, nego im je
primarni cilj suzbijanje Stete i gubitka koji snade pojedine clanove.
Svaki ¢lan ovakvog udruZenja istovremeno je osiguranik i partner u
vlasni$tvu osiguranja.

To su, u kratkim crtama, temelji islamske vizije osiguranja
koje se bazira na solidarnosti i medusobnom potpomaganju, a
neizvjesnost se u takvom ugovoru tolerira s obzirom na to da nije
profitabilnog karaktera (El-Meajirus-ser ijja, 2022).

U nasoj svakodnevnici najviSe su zastupljena konvencionalna
ili premijska osiguranja, putem kojih osiguranik pla¢a premiju da bi
u slucaju nastanka ugovorom definirane Stete osiguravajuce drustvo
osiguraniku nadoknadilo pretrpljenu Stetu. S obzirom na to da su

ovako koncipirana osiguranja profitabilnog karaktera, islamsko
pravo tretira ih poslovanjem 1 na njih primjenjuje propise
kupoprodaje. Jedan od uvjeta ispravnosti kupoprodaje jeste da
imovina koja se tim kupoprodajnim ugovorom mijenja bude
poznata 1 da ne postoji nepoznanica i1 neizvjesnost. Ugovor o
osiguranju nepoznatog je ishoda, jer se pri sklapanju ugovora ne
zna da li ¢e osiguravaju¢e drustvo biti obavezno isplatiti Stetu
osiguraniku ili ne, niti je poznata visina eventualne Stete koju bi
osiguranje bilo duzno isplatiti. Vecina savremenih ucenjaka
profitabilna osiguranja smatra zabranjenim (Subejr, 2007).

Neke forme osiguranja bazirane su na kamati i kao takve ih
islamsko pravo zabranjuje, dok osiguranja koja su zabranjena zbog
neizvjesnosti postaju dozvoljena ukoliko se ne ispune spomenuti
uvjeti zabrane, a to su:

— da neizvjesnost bude velika,

— da neizvjesnost bude u primarnom dijelu ugovora,

— da se radi o kompenzacijskom ugovoru,

— da se radi o ugovoru za kojim ne postoji Serijatski

relevantna potreba.

Neizvjesnost u osiguranju je velika, jer konacan ishod u
vrijeme sklapanja ugovora strankama nije poznat. Stoga je
konvencionalno osiguranje u osnovi zabranjeno. Medutim, kada
izostane jedan od preostala tri uvjeta, neizvjesnost ¢e se tolerirati i
nece ugovor uciniti zabranjenim, kao u sljede¢im stanjima:

Prvo, kada osiguranje nije primarno ciljano ugovorom, kao
Sto je:

— osiguranje radnika i sluzbenika, koje prati ugovor o

radnom odnosu,

— dodatno osiguranje automobila, pri ugovoru o najmu,

— osiguranje robe, koje prati ugovor o transportu.

Drugo, kada se radi o neprofitabilnom, solidarnom
osiguranju, kao Sto je socijalno, zdravstveno i penziono osiguranje,
koje su poslodavci zakonom duZzni pruziti uposlenicima.

Trece, kada za osiguranjem postoji opca potreba, kao Sto je
osiguranje vozila.

Zakljucak

Neizvjesnost u ugovoru uzrokuje bespravno uzimanje tudeg
imetka i stoga je islamsko pravo ne prihvata. Ipak, nece svaka
neizvjesnost uciniti ugovor zabranjenim. Tolerira se i prihvata mala
neizvjesnost, koja ne¢e uzrokovati znaCajnu Stetu nijednoj strani
ugovora 1 oko koje se ljudi obicno ne spore. Prihvata se
neizvjesnost u sekundarnom dijelu ugovora, jer se u popratnom
dijelu ugovora tolerira viSe nego u primarnom. Prema odabranom
misljenju islamskih pravnika, neizvjesnost se tolerira u
dobroc¢inskim, neprofitnim ugovorima, kao Sto je darivanje.
Ugovori za kojima postoji Serijatski relevantna potreba dozvoljeni
su iako sadrze rizik i1 neizvjesnost, ukoliko nemaju alternativu, jer
zabrana takvog ugovora rezultirala bi ve¢om Stetom od one koja
proizlazi iz neizvjesnosti.

Islamsko pravo promovira osiguranje na principu solidarnosti
1 medusobnog potpomaganja, u kojem su osiguranici u isto vrijeme
partneri u vlasniStvu osiguranja.

Osiguranje koje bude zabranjeno zbog neizvjesnosti tolerira
se kada nije primarno ciljano ugovorom, kada se radi o
neprofitabilnom, solidarnom osiguranju 1 kada za osiguranjem
postoji Serijatski relevantna potreba.

UNCERTAINTY IN CONTRACTS FROM THE
PERSPECTIVE OF ISLAMIC LAW - CONTEMPORARY
IMPLICATIONS

Hakija Kanuri¢, PhD

Abstract

A few Quranic verses implicitly prohibit uncertainty in
contracts, while hadith texts explicitly prohibit it. The analysis of
primary sources of Islamic law and the views of eminent scholars
show that uncertainty in contracts is tolerated in situations where
there is a need for the contract and where the potential harm from
the risks and uncertainties in the contract is negligible compared to
the interest achieved by it.

This paper defines uncertainty in linguistic and terminological
terms, presents arguments for the prohibition of uncertainty,
highlights the specificities that render a contract prohibited due to
uncertainty, elaborates on the situations in which uncertainty in
contracts is tolerated, and provides practical, contemporary
examples.

Keywords: uncertainty, risk, unknown, contract, insurance

